
Skjúrt: Kasta (200) 216 eygu upp á rundstokk 
nr. 7 og bind 1 stokk rangan. Halt fram á henda 
hátt: 2 eygu sløtt, 7 eygu av mynstri A, (71) 79 
eygu sløtt, (7 eygu av mynstri A, 4 eygu sløtt) 3 
ferðir, 7 eygu av mynstri A, (71) 79 eygu sløtt, 7 
eygu av mynstri A, 2 sløtt. Bind til skjúrtið er uml. 
(72) 77 cm (enda við einum heilum mynstri). 
Bind 1 rættan stokk frá rættuni og tak 2 eygu 
saman allan stokkin = (100) 108 eygu. Skift til 
stokkar nr. 3½ og bind (stramt) 1. stokk rætt 
frá ranguni (= rætt- “rillu”) her verður eygatalið 
tillaga til (99) 107 eygu. Halt fram við sløttum, 
men við 1 mynstri (= 7 eygu) mitt framman. Tá 
skjúrtið frá rættu – “rilluni” er 5 cm, verður tað 
deilt til ermagap við (51) 55 eygu framman, og 
(24) 26 eygu til hvørt ryggstykki. Bind stykki 
liðugt hvør sær.

Framman: Bind til stykkið frá rætt- “rilluni” er 
(10) 11 cm. Læs tey mittastu (13) 15 eyguni 
av til háls og bind stykkini liðug hvør sær. Læs 
av móti hálsinum á 2. hvørjum stokki soleiðis 
2,2,1,1 eyga. Læs av tá stykkið frá rætt-“rilluni” 
er (14) 15 cm.

Ryggur: Bind til ryggurin frá rætt-“rilluni” er 
(12) 13 cm. Læs av móti hálsinum, á 2. hvørjum 
umfari við (9,2) 10,2 eygu. Læs av í somu hædd 
sum framman. Bind hitt ryggstykkið á sama hátt.
Ermar: Kasta (32) 34 eygu upp á stokk nr. 7 
og bind 12 cm slætt. Skift til stokkar nr. 3½ og 
bind 1 stokk rættan frá ranguni. Halt fram við 
sløttum á stokkum nr. 3½ tak eitt eyga uppá 
hvørjumegin við 1. eyga á 2. hvørjum stokki íalt 
(9) 10 ferðir = (48) 52 eygu. Læs av.

Tilgerð: Seyma akslarnar. Seyma ermarnar 
saman og uppí. Bind, á stokkum nr. 3 uml. 
(57) 61 eygu uppá rundanum hálsin. Bind 5 
rættar stokkar, læs av á síðsta stokkinum. Bind á 
stokkum nr. 3 framvið fyrstu “rillu” rundan um 
hálsin. Tak 1 eyga uppá fyri hvørt eyga og kasta 
um stokkin ímillum eyguni = (113) 121 eygu. 
Bind 1 umfar rangt frá ranguni. Halt fram við 
sløttum, men í 2. umfari verður tikið javnt upp 
á til (141) 145 eygu. Bind 1 umfar rangt. Bind 
síðani 8 umfør av sløttum, her verður mynstur 
B bundið mitt framman. Læs leyst av. Hekla 
“luftmaskubogar” rundanum allar kantarnar: 
* 3 “luftmaskur”, leyp 1 eyga um, 1 fasteyga í 
næsta eyga*. Endurtak frá * til *. Drag tað smala 
silkibandið ígjøgnum “lufmasku bogarnar” 
aftanfyri (bara ovast omanfyri rætt-“rilluna”). 
Nýt brosjuna at hefta tað breiða silkibandið 
fast frammanfyri. Bind sloyfu. Undirkjólin er eitt 
beristykki framman, og tvey hálv beristykki aftan. 
Klipp beristykkini í sama snið sum tað bundna 

framm- og ryggstykkið. Klipp eitt skjúrt á sama 
hátt sum tað bundna skjúrtið, rykk skjúrtið saman 
og set tað fast í beristykkið. 

Dópskjóli
Stødd: 			   (0-3) 3-6 mðr.
Vídd, uml: 		 (41) 45 cm *) 
Long, uml: 		  (85) 90 cm.

*) Víddin kann stillast við bandinum aftan. Tað bundna gevur seg, og tí kann barnið vera breiðari enn víddin á 
kjólanum er.

Tógv: 			   Fínt 2-tráðað frá Navia.
Tilfar: 			   (150) 200 gr. av ráhvítum.
Stokkar: 		  Ermastokkar nr 3, 3½ og 7 møguliga rundstokkur nr. 7 (60 ella 80 cm) 
			   til skjúrtið. Heklinál nr. 2½.
Tilhoyr: 			   4 m. av silkibandi, 1 cm breitt, 1 m. av silkiband 3 mm. breitt. 		
			   Brosju. Undirkjólin verður seymaður úr silki.
Bind soleiðis at: 		  24 eygu slætt á stokkum nr 3½ =10 cm breitt
                            		  16 eygu slætt á stokkum nr 7 = 10 cm breitt 

= 	 Rætt á rættini, 
	 rangt á ranguni.
= 	 Kasta um.
= 	 2 røtt saman
= 	 1 rætt leyst av, 1 rætt, 
	 hála tað leysa eyga yvirum
= 	 1 rætt leyst av, 2 røtt saman, 	
	 hála tað leysa eyga yvirum.

7 eygu 7 eygu

MY. A MY. B

Snið: Leona Nielsen, 
Tórshavn

Troyggja

Bulur: Kasta (186) 198 (216) eygu við 
koksgráum upp á rundstokk nr. 3 og bind 2½ 
cm av rond (4 røtt, 2 rong). Skift til rundstokk 
nr. 4, bind slætt við mynstri, í 1. umfari verður 
javnað til (181) 195 (209) eygu. Byrja í høgru 
síðu av mynstrinum og bind 42 eygu av mynstri. 
Bind 22 eygu av miðmynstri, bind mynstur alt 
umfarið, soleiðis at mynstrið passar í endanum. 
Set eitt merki (34) 38 (41)  eygu útfrá báðum 
síðum av teimum 22 eygunum við síðumynstrið. 
Hesi merki vísa síðuseymirnar. Sum sæst byrjar 
umfarið ikki beint við síðuseymin. Um tú vilt, 
kanst tú byrja umfarið við merki. Legg til merkis 
at mynstrini ikki eru eins báðumegin við merki! 
Halt fram við mynstri. Tá bulurin er (7) 8 (10) 
cm, verða 2 eygu bundin saman báðumegin við 
merkini. Endurtak hesar avtøkur (8) 8 (10) hvørt 
umfar tilsaman 4 ferð = (165) 179 (193) eygu. 
Tá bulurin er (24) 26 (28) cm verður býtt í 2, 
og ryggur og framman verða bundin hvør sær. 
Ryggur = (83) 89 (97) eygu. Framman = (82) 90 
(96) eygu.

Ryggur: Læs av til ermagap báðumegin við, á 
2. hvørjum umfari, (3,2,2,1) 3,2,2,1 (3,2,2,1,1) 
eygu = (67) 73 (79) eygu. Bind beint upp til 
ermagapið er (14,5) 15,5 (16,5) cm. Set tey 
mittastu (25) 27 (29) eyguni á ein snarnál til háls 
og bind liðugt hvør í sær. Bind 2 eygu saman 
móti hálsinum, á 2 teimum næstu umførunum. 
Bind til ermagapið er (16) 17 (18) cm (enda við 
1 umfari av koksgráum). Lat tey síðstu (19) 21 
(23) eyguni hvíla til akslar.

Framman: Læs av til eramagap sum á rygginum 
= (66) 74 (78) eygu. Tá ermagapið er (8) 9 (10) 
cm, verða tey mittastu (20) 24 (24) eyguni sett 
á eina læsinál til háls og bind liðugt hvør sær. 
Bind 2 eygu saman móti hálsinum, á 4 teimum 
næstu umførunum. Bind til ermagapið er somu 
hædd sum á rygginum. Legg akslarnar saman, 
rættu móti rættu, bind eyguni saman og læs 
samstundis av.

Erma: Kasta (78) 84 (90) eygu við koksgráum á 
ermastokkar nr. 3 og bind 2 cm av rond. Skift til 
ermastokkar nr. 4 og halt fram við mynstri. Ikki 
binda 1. eyga við í mynstrið, og set eitt merki í 
miðjuna av hinum eygunum. Mynstrið verður talt 
frá merkinum, soleiðis at tað verður eins í báðum 
síðum. Tak 1 eyga av báðumegin við 1 eyga, 5 
hvørt umfar tilsamans (9) 10 (11) ferð = (60) 
64 (68) eygu. Bind (4) 5 (5) cm beint upp. Nú 
verður 1 eyga tikið uppá báðumegin við 1. eyga  
4. hvørt umfar tilsaman 5 ferð = (70) 74 (78) 
eygu. Tá erman er uml (32) 35 (37) cm, verður 

býtt mitt undir ermuni, og bundið aftur og 
fram. Læs av til sneiðing av ermuni báðumegin 
við, 2 hvørt umfar, (3,2,2,1,1,1,1) 3,2,2,1,1,1,1 
(3,2,2,2,1,1,1,1) eygu. Læs restina av eygunum 
av. Læs (48) 52 (52) eygu av í senn.

Tilgerð: Bind við koksgráum á ermastokkum 
nr. 3 uml. (90) 96 (96) eygu uppvið hálsinum 
(íroknað eyguni á læsinálini) og bind 2½ cm 
rond. Læs leyst av í rond. Seyma ringarnar í við 
uml. 7½ cm ímillum. Seyma knapparnar í. Flætta 
eitt band við 12 tráðum, drag bandið gjøgnum 
ringarnar. Bind saman ovast. Set stoppara í 
endarnar á bandinum.
er.

Enniband 
(2-4) 6-8 (10-12) ár

Kasta (64) 68 (72) eygu við koksgráum upp á 
ermastokkar nr. 3½, bind runt í mynstrið við 
fýrakantum (miðmynstrið á troyggjuni). Bind til 
ennibandið røkkur um høvdið á barninum. Læs 
av. Seyma endarnar saman.

Barnatroyggja og enniband 
Troyggja:
Stødd: 			   (3-4) 5-6 (7-8) ár.
Vídd: 			   (69) 75 (81) cm.
Longd: 			   (40) 43 (46) cm.
Tógv: 			   2-tráðað frá Navia.
Tilfar, til troyggju:
Koksgrátt: 		 (150) 200 (250) gr.
Grátt: 			   (100) 150 (200) gr.
Tilfar til enniband: 	 50 gr. koksgrátt, 50 gr. grátt.
Stokkar: 		  Rundstokkur og ermastokkar nr. 3 og 4.
Tilhoyr: 			   10 ringar at draga bandið í og 10 føroyskar knappar. 
Bind soleiðis at: 		  24 eygu x 27 umfør slætt við mynstri á stokkum nr. 4 = 10 x 10 cm.

14 eygu - endurtak Miðmynstur framman 14 eygu - endurtak

= Koksgrátt
= Ljósagrátt

Snið: Sonja Høj, 
Klaksvík




